
ENERGJIA ËSHTË 
NJË PASURI GJITHNJË E 

MË E RRALLË 

Politikat rreth energjisë dhe çmimet në rritje të 
energjisë janë duke u diskutuar në shumicën e 

vendeve. Megjithëse çmimet e energjisë në vendin 
tonë janë ende relativisht të ulëta, kjo mund të 
ndryshojë në të ardhmen, pasi energjia është 
një pasuri gjithnjë e më e rrallë dhe qeveritë 

zakonisht subvencionojnë shuma të larta 
për të mbajtur çmime të ulëta për 

konsumatorët.
 

KONSUMI MË I 
VOGËL I ENERGJISË SJELL

PËRPARËSI KONKURRUESE 
PËR BIZNESIN TUAJ 

Ekziston një ndërgjegjësim në rritje e sipër në 
komunitetin e biznesit se ekzistojnë disa përparësi 

konkurruese që mund të fitohen nga shfrytëzimi më i vogël 
i energjisë, prandaj nuk është për t'u habitur që gjithnjë e 
më shumë ndërmarrje të vogla dhe të mesme, sikurse e 
juaja, janë duke investuar në teknologjitë për energji më 
efikase. Si bonus shtesë, ju mund të reklamoni disa nga 
investimet tuaja për efikasitetin e energjisë si dëshmi 

për interesimin tuaj rreth ndryshimeve mjedisore 
dhe klimatike, vlera të cilat klientët tuaj - dhe 

ata potencial - mund t'i ndajnë me ju.

INVESTIMET NË 
TEKNOLOGJINË MODERNE, TË 

ENERGJISË EFIKASE KANË KUPTIM 
EKONOMIK 

 
Ju tashmë ndoshta keni dëgjuar se investimet në teknologjitë 

moderne, për efiçencën e energjisë dhe sistemet e menaxhimit të 
energjisë në përgjithësi, kanë me të vërtetë kuptim ekonomik. Pavarësisht 

shpenzimeve të larta fillestare, blerja e teknologjisë efikase do të shpaguhet 
në shumicën e rasteve, sepse ndërmarrja juaj do të shfrytëzojë më pak 

energji se më parë, dhe gjithashtu sepse shpenzimet tuaja për riparim dhe 
mirëmbajtje do të jenë më të ulëta. Nga këndvështrimi i jetëgjatësisë së 

një strukture prodhuese, atëherë, investimet e këtij lloji janë të dobishme 
në disa aspekte. Për të përcaktuar fizibilitetin ekonomik (periudhën e 
vetë shlyerjes) së investimit tuaj, ju duhet të merrni parasysh çmimin 

e energjisë, çmimin e pajisjeve të reja, kohën e shfrytëzimit dhe 
sasinë e energjisë për të cilën vërtetë keni nevojë. Për t'ju 
ndihmuar të gjeni mundësinë më të mirë për zhvillimin 

e biznesit tuaj, ju mund të kërkoni këshilla nga një 
konsulent i energjisë. 

PËRSE INVESTIMET NË EFIÇENCËN E 
ENERGJISË KANË KUPTIM

Kjo broshurë përmban shumë masa për kursimin e energjisë, të 
cilat i kemi kategorizuar sipas sektorëve të biznesit për ta lehtësuar 
kërkimin dhe gjetjen e atyre që janë të rëndësishme për biznesin tuaj. 
Ju mund të lexoni për disa shembuj të praktikave më të mira të cilat 
tregojnë se si ndërmarrjet e tjera të vogla dhe të mesme kanë përfituar 
tashmë nga investimet e tyre. Çdo pjesë paraqet përparësitë, dhe 
ofron rekomandime të cilat shpresojmë se do t'ju nxisin të mendoni 
seriozisht për të investuar në masat që do të rrisin kursimin e energjisë 
të biznesit tuaj.
Për të gjetur sektorin tuaj, shpalosni faqen tjetër ku sektorët janë 
të radhitur sipas ngjyrave. Tabela e përmbajtjes në faqen e fundit 
gjithashtu liston të gjitha masat e efiçencës të energjisë sipas 
sektorëve.

SHËRBIMET (Fq. 10)
Këtu do të gjeni informacione në lidhje me investimet 
që mund t'ju ndihmojnë për të përmirësuar efikasitetin 
e sistemeve tuaja të ngrohjes dhe ftohjes

BUJQËSIA (Fq. 26)
Në këtë pjesë paraqiten shembuj se si ta bëni 
veprimtarinë tuaj bujqësore më fitimprurëse 
përmes kursimit të energjisë

TË GJITHA BIZNESET (Fq. 4)
Në këtë pjesë ju do të gjeni informata se 
si të përmirësoni situatën energjetike në 
objektet e biznesit tuaj

PRODHIMI (Fq. 15)
Këtu ju tregojmë se si të kurseni energjinë duke zëvendësuar 
disa lloje të caktuara të pajisjeve dhe makinerive

TREGTIA (Fq.22)
Në këtë pjesë ju do të gjeni informacion se 
si të ruani dhe transportoni mallrat tuaja në 
një mënyrë efiçente për sa i përket energjisë

Kjo pjesë paraqet disa nga mundësitë për të investuar në efiçencën 
e energjisë të ndërtesave tuaja, e që është diçka që mund të jetë me 
interes për të gjitha bizneset, pavarësisht sektorit të cilit i përkasin.

Izolimi i dobët, dritaret e vjetra, ngrohja e papërshtatshme ose sistemet 
e vjetëruara të ndriçimit - të gjithë këta faktorë mund të tregojnë se ju 
jeni duke shpenzuar çdo muaj për energji më shumë para se sa është 
e nevojshme.

A keni vënë re se është tmerrësisht ftohtë në vendin tuaj të punës 
gjatë dimrit dhe gjatë verës është tepër ngrohtë? Kur modernizoni 
një ndërtesë (zyrat, ambjentet tregtare apo objektet e prodhimit) 
në përputhje me standardet e efiçencës së energjisë, ju do të ndjeni 
dobitë jo vetëm gjatë dimrit. Investimet në izolimin eficent, dyert dhe 
dritaret efikase dhe sistemet e ftohjes të dimensionuara në mënyrë 
të përshtatshme, gjithashtu do t'ju shpaguhen edhe në stinët më të 
ngrohta.

Sistemet moderne të ndriçimit e që janë efiçiente sa i përket energjisë 
jo vetëm që do të ulin shpenzimet tuaja rreth energjisë, por gjithashtu 
mund të përmirësojnë cilësinë e ndriçimit në të gjitha hapësirat tuaja.

Kjo pjesë, përfshinë shembujt vijues të investimeve që mund të 
përmirësojnë efikasitetin e energjisë në objektet tuaja:

Përmirësimi i izolimit të ndërtesës. . . . . . . . . . . . . . . . . . . . . . . . . . . . .                              6

Zëvendësimi i dritareve dhe dyerve . . . . . . . . . . . . . . . . . . . . . . . . . . .                            7

Zëvendësimi i bojlerëve të vjetër . . . . . . . . . . . . . . . . . . . . . . . . . . . . . . 8

Instalimi i ndriçimit efiçent sa i përket energjisë. . . . . . . . . . . . . . . .                 9

Të gjitha bizneset

Të gjitha bizneset

HISTORIA E NJË KLIENTI

Laboratori KIBE ONE është një biznes familjar tipik shqiptar, i cili 
gjendet në Durrës. Kompania është themeluar në vitin 2003 nga 
Z. Feim Alliu së bashku me bashkëshorten e tij Viola dhe vajzën 
e tyre Ires. KIBE ONE kryesisht është një furnizues me shumicë 
dhe pakicë i materialeve të ndërtimit, siç janë pllakat, llaçi, silikoni 
dhe materialet izoluese, por si shërbim për kompanitë e tjera, ata 
gjithashtu ofrojnë kryerjen e analizave në laboratorin e tyre, rreth 
përbërjes së betonit, qeramikës, asfaltit dhe materialeve të tjera 
ndërtimore.

Biznesi u nis në një ndërtesë të ndërtuar thjesht, me dritare me 
vetëm një shtresë xhami, dhe me dyer të thjeshta që ndanin zyrat 
dhe laboratorët nga objektet e magazinimit. Ambientet i shërbyen 
qëllimit të tyre, por sa i përket rehatisë, ato nuk ofronin shumë as për 
klientët e as për personelin. Një tjetër faktor shqetësues për familjen 
Alliu ishte çmimi i lartë i faturave të tyre për ftohje dhe për ngrohje. 
Pastaj në vitin 2012 ata vendosën që të modernizojnë hapësirat e 
tyre të punës duke bërë instalimin e:

KURSIMET E ENERGJISË

Konsumi i mëparshëm 67,628 kWh/vit
Totali i kursimit të energjisë 17,900 kWh/vit
Totali i kursimit të energjisë 26 %

•	 dritare me xhama të dyfishtë me korniza të aluminit të 
termoizoluar

•	 dyer të reja, efiçente në ruajtjen e energjisë
•	 katër njësi shumë efiçente të klimatizimit me inverter

Prej 2013, kursimet e energjisë ishin mjaft të theksuara sa për të 
rritur fitimet e kompanisë. Përveç përfitimeve monetare prej më 
shumë se 1,200 € në vit, Z. Alliu dhe familja e tij ishin me të vërtetë 
të kënaqur me një ambient pune shumë më të rehatshëm. Klientët 
dhe furnizuesit e tyre gjithashtu ishin të shpejtë për të shprehur 
miratimin e tyre për pamjen e hapësirave të Laboratorit KIBE ONE.
Investimet e këtilla janë përshkruar në hollësi në faqet 7 dhe 14.

Të gjitha bizneset
“Ne jemi me të vërtetë të kënaqur me mjedisin 
tonë të punës më të rehatshëm - dhe natyrisht 
me faturat më të ulëta të energjisë. Investimi 
në izolim më të mirë dhe klimatizim më efiçent 
me të vërtetë e vetë-shlyen investimin fillestar 
brenda një kohe të përshtatshme”.

PËRMIRËSIMI I IZOLIMIT TË NDËRTESËS

Kursimi i energjisë:

deri në 60 %

REKOMANDIME

•	 Mundohuni që punët rreth izolimit t'i kryeni në periudhën e 
pranverës, verës dhe vjeshtës

•	 Lejoni që një specialist të vendosë izolimin e jashtëm të murit.
•	 Zgjidhni izolimin me trashësi të mjaftueshme për të 

maksimizuar kursimet tuaja të energjisë
•	 Merrni parasysh nevojat tuaja për ngrohje para instalimit 

të një sistemi efiçent të ngrohjes (ka kuptim që të izoloni 
ndërtesën tuaj para se të modernizoni sistemin tuaj të 
ngrohjes)

PËRPARËSITË

•	 Kursen para nga faturat e ngrohjes dhe nga faturat e energjisë 
elektrike për ftohje

•	 Zvogëlon kalimin e nxehtësisë përmes mureve tuaja dhe 
parandalon lagështinë, mykun dhe kondensimin

•	 Përmirëson nivelin e rehatisë
•	 Rrit vlerën e ndërtesës

Izolimi i çatisë

Izolimi i mureve

Ka një shumëllojshmëri të madhe të materialeve izoluese për t’u zgjedhur; materiali i duhur për ju do të 
varet nga struktura ndërtimore të cilën planifikoni të izoloni.

A keni menduar ndonjëherë rreth mureve të jashtme dhe çatisë së 
ndërtesës - "zarfit që mbështjell ndërtesën" - si një shtresë që mbron 
hapësirat e brendëshme nga kushtet e jashtme klimatike? Një mur i 
jashtëm me izolim të dobët shkakton humbje në të dy drejtimet: të 
energjisë për ngrohje por edhe të asaj për ftohje, duke i bërë njerëzit 
të ndjehen të parehatshëm në vendin e tyre të punës. Izolimi i mureve 
të jashtme dhe çative është një metodë e vërtetuar për përmirësimin 
e kushteve të brendshme klimatike dhe në këtë mënyrë rritet edhe 
vlera e pronës suaj. Kjo përfshin ngjitjen e një shtrese me material 
izolues në muret e jashtme, e cila pengon ikjen e nxehtësisë jashtë 
gjatë dimrit dhe hyrjen e nxehtësisë së jashtme gjatë verës. Izolimi 
është i përshtatshëm si për instalim në ndërtesa të reja, ashtu edhe 
për riparimin e ndërtesave ekzistuese.

Të gjitha bizneset

ZËVENDËSIMI I DRITAREVE  
DHE DYERVE 
Kursimi i energjisë:

Të gjithëve ju pëlqejnë dritaret që lejojnë ndriçimin natyror brenda 
një ndërtese. Por, dritaret dhe dyert janë pjesa më e hollë e zarfit 
mbështjellës të ndërtesës - ato lejojnë një shkallë më të madhe të 
kalimit të nxehtësisë se sa muret. Dritaret dhe dyert me izolim të dobët 
shkaktojnë infiltrimin e ajrit, kondensimin dhe humbjen e energjisë së 
nxehtësisë dhe asaj të ftohjes. Nëse përzgjidhen dhe instalohen siç 
duhet, dritaret efikase në ruajtje të energjisë do të ndihmojnë për të 
zvogëluar shpenzimet tuaja rreth ngrohjes, ftohjes dhe ndriçimit, dhe 
gjithashtu do të rrisin komoditetin e hapësirës tuaj të punës. Si masë 
shtesë, ka kuptim që të vendoset mbrojtja e jashtme nga dielli dhe 
hijëzimet që parandalojnë tejnxehjen e ambjenteve të brendshme 
dhe të cilat gjithashtu mund të drejtojnë rrezet e diellit aty ku është 
e nevojshme.

deri në 50 %

PËRPARËSITË

•	 Kursen para nga faturat e ngrohjes dhe nga faturat e energjisë 
elektrike për ftohje

•	 Zvogëlon kalimin e nxehtësisë përmes dritareve tuaja
•	 Parandalon lagështinë, mykun dhe kondensimin
•	 Përmirëson nivelin e rehatisë
•	 Rrit vlerën e ndërtesës

REKOMANDIME

•	 Mundohuni që dritaret dhe dyert e reja t'i vendosni mes 
pranverës dhe vjeshtës

•	 Dyert dhe dritaret të instalohen nga profesionistë me 
eksperience

•	 Në hapësirat e punës, të instalohen dritare që mund të hapen 
për të lejuar ajrosjen natyrore

•	 Përkujdesuni që sipërfaqja e dritareve nuk është më e madhe se 
30-50% të fasadës së ndërtesës

Instalimi i dritareve efiçente  
për ruajtjen e energjisë

Instalimi i dyerve efiçente  
për ruajtjen e energjisë

Sa më e madhe të jetë fasada juaj 
e mbuluar nga dritaret, aq më e 
rëndësishme është të zgjidhni xhamin 
me veti të fuqishme izoluese. Dritaret 
me një trashësi më të madhe për ajrin 
në mes të paneleve të xhamit, me gaze 
të shtuara ose me xhama të trefishtë 
janë më të efektshme se sa panelët 
konvencional me xhama të dyfishtë.



Bojleri

Ngrohësi i 
menjëhershëm 

i ujit

Në pikat ku ka kërkesa të 
vogla për energji termike 
në formën e ujit të ngrohtë, 
mund të jetë i preferueshëm 
përdorimi i ngrohësve të 
menjëhershëm me efiçencë 
elektrike për ngrohje të ujit.

ZËVENDËSIMI I BOJLERËVE TË VJETËR

Ju ndoshta nuk i kushtoni shumë vëmendje bojlerit të vjetër në 
kënd të bodrumit - por në të vërtetë ai është zemra e sistemit tuaj të 
ngrohjes. Një bojler i vjetër joefiçent mund të shndërrohet në një faktor 
madhor të shpenzimit, jo vetëm për shkak se ka nevojë për riparime 
të shpeshta, por thjesht për faktin se përdor më shumë energji se sa 
është e nevojshme. Nëse bojleri juaj ka 15-20 vjet, ndoshta ka kuptim 
që ai të zëvendësohet me pajisje më moderne. Ekziston një zgjedhje 
e gjerë e bojlerëve, që ndryshojnë në aspektin e lëndës djegëse që 
përdorin, kapacitetit të tyre dhe madje edhe të teknologjisë në të cilën 
janë të bazuar. Teknologjia më efiçente mund të gjendet tek bojlerët 
me kondensim, të cilët bëjnë të mundur rikuperimin e nxehtësisë tek 
gazrat për të ngrohur ujin paraprakisht para fillimit të procesit aktual 
të ngrohjes.

deri në 30 %

REKOMANDIME

•	 Merrni parasysh përdorimin e bojlerëve me kondensim, pasi 
ata janë më efiçentët edhe për ngrohjen e hapësirave por 
edhe për përgatitjen e ujit të nxehtë

•	 Mendoni për përmirësimin e izolimit të ndërtesës suaj 
njëkohësisht me modernizimin e sistemit tuaj të ngrohjes

•	 Nëse ju keni shumë dhoma të ndryshme, ka kuptim që të 
monitoroni dhe kontrolloni temperaturën në tërë ndërtesën 
me termostat të programueshëm ose me monitorim të 
detajuar të ngrohjes

PËRPARËSITË

•	 Kursen para nga faturat e energjisë termike
•	 Më të besueshëm dhe më të lehtë për t'i rregulluar
•	 Zënë më pak hapësirë dhe janë të lehtë për t'i integruar në 

sistemin ekzistues të ngrohjes
•	 Rrit vlerën e ndërtesës suaj në kompleksitetin e saj se bashku 

me sistemet teknike

Kursimi i energjisë:



9

Të gjitha bizneset

INSTALIMI I NDRIÇIMIT EFIÇENT  
PERSA I PËRKET ENERGJISË

deri në 70 %

PËRPARËSITË

•	 Shpenzime më të ulëta të mirëmbajtjes dhe shërbim më i 
gjatë (llambat LED dhe CFL kanë jetëgjatesi më të gjatë se sa 
llambat inkandeshente dhe ato halogjene)

•	 Më të mira për mjedisin (llambat LED nuk përmbajnë gazra 
ndotëse)

•	 Vendosja e ndriçimit të ngjashëm me ndriçimin natyror në 
vendin e punës është i dobishëm për shëndetin e njerëzve.

REKOMANDIME

•	 Mos përdorni llambat inkandeshente, pasi ato janë burimet 
më pak efiçente të dritës artificiale

•	 Instaloni sensorë të ndriçimit që automatikisht fikin dritat kur 
arrihet një nivel i caktuar i ndriçimit

•	 Instaloni sensorë të lëvizjes për të ndezur dhe fikur dritat në 
hapësirat që nuk janë në përdorim të vazhdueshëm (p.sh. në 
tualete, korridore)

Llambë 
fluoreshente T5

Dritë e 
drejtpërdrejtë LED

Sensor për 
detektimin e 

lëvizjes

Pajisjet moderne të ndriçimit jo vetëm që ofrojnë efiçencë energjetike, por gjithashtu paraqiten në 
një spektër të gjerë të madhësive, formave dhe ngjyrave. Me siguri do të gjeni llambat që plotësojnë 
kërkesat e biznesit tuaj.

Në ndërmarrje, sistemet e ndriçimit kanë përdorim të gjerë për 
qëllime të ndryshme. Ato ndriçojnë vendet e punës, impiantet e 
prodhimit, zyrat, depot apo hapësirat e jashtme. A e dini se sistemet 
moderne të ndriçimit, që janë efiçente përsa i përket energjisë, mund 
të ulin shpenzimet tuaja të ndriçimit deri në 70%? Në shumicën e 
ndërmarrjeve, dritat janë të ndezura për shumë orë në ditë, ose 
edhe gjatë gjithë ditës. Pra, ekziston një potencial i konsiderueshëm 
për kursim të energjisë dhe zvogëlim të shpenzimeve përmes 
optimizimit të ndriçimit. Në parim, ndriçimi efikas do të thotë 
zëvendësimi i llambave klasike dhe atyre halogjene me llamba LED 
dhe CFL. Kursime të rëndësishme të energjisë gjithashtu mund të 
arrihen duke instaluar sensorë që automatikisht ndezin dhe fikin 
dritat sipas nevojës. Modernizimi i sistemit tuaj të ndriçimit mund 
të zvogëlojë dukshëm shpenzimet tuaja të energjisë pa humbjen 
e intensitetit të ndriçimit, dhe për më tepër, madje mund të 
përmirësojë cilësinë e ndriçimit tuaj.

Kursimi i energjisë:



A operoni ndonjë nga bizneset e mëposhtme:
•	 hotel
•	 hostel apo bujtinë
•	 restorant
•	 bar apo kafeteri?

Atëherë ju me siguri investoni shumë energji për t'i bërë mysafirët tuaj 
që të ndjehen të mirëpritur dhe rehatshëm. Për këtë nevojitet energji 
jo vetëm në kuptimin figurativ - vitaliteti dhe angazhimi juaj personal 
- por edhe në kuptimin real, sepse kjo ju kushton para për të ngrohur 
dhomat me temperatura komforte, për të ofruar dushe me ujë të 
ngrohtë, ose për të krijuar ndriçimin ideal.

Çmimi i energjisë mund të mos jetë shqetësimi juaj kryesor, pasi ai 
ndoshta nuk është artikulli juaj më i kushtueshëm. Sidoqoftë, zvogëlimi 
i shpenzimeve tuaja të energjisë është një mënyrë shumë efektive për 
të rritur fitimin. Në këtë pjesë paraqiten disa investime në efiçencën 
e energjisë që mund t'ju ndihmojnë për të ulur shpenzimet tuaja të 
shërbimeve, dhe njëkohësisht duke i bërë gjërat më të rehatshme për 
klientët dhe stafin tuaj.

Investimet e mëposhtme mund të ndikojnë pozitivisht zhvillimin e 
biznesit tuaj:

Modernizimi i sistemeve të ngrohjes qendrore . . . . . . . . . . . . . . .               12

Instalimi i sistemeve diellore për ngrohje të ujit (SDNU) . . . . . . .       13

Zëvendësimi i sistemit të vjetër të Kondicionimit dhe Ajrimit. .    14

Disa nga investimet tjera që mund të jenë të dobishme për biznesin tuaj:

Përmirësimi i izolimit të ndërtesës. . . . . . . . . . . . . . . . . . . . . . . . . . . . .                             6

Zëvendësimi i dritareve dhe dyerve . . . . . . . . . . . . . . . . . . . . . . . . . . .                           7

Zëvendësimi i bojlerëve të vjetër . . . . . . . . . . . . . . . . . . . . . . . . . . . . .  8

Instalimi i ndriçimit efiçent sa i përket energjisë. . . . . . . . . . . . . . . .                9

Shërbime

Shërbime

HISTORIA E NJË KLIENTI

Cana Petroviç ka drejtuar restorantin e saj të mirënjohur “Stari 
bunar” (Bunari i vjetër) që nga viti 1994. Restoranti komod 
ndodhet në kryeqytetin e Serbisë në një shtëpi të vjetër të familjes. 
znj. Petroviç shërben një asortiment të gjerë të ushqimeve dhe 
verërave të shijshme, dhe organizon pritje për të gjitha llojet e 
ngjarjeve deri në 100 të ftuar. Ajo jo vetëm që është e kujdesshme 
për t'u siguruar që cilësia e ushqimeve të saj është e lartë, por edhe 
i kushton rëndësi të madhe krijimit të një atmosfere të këndshme e 
cila i bën mysafirët e saj të ndihen si në shtëpi.

Në vitin 2010, kur kishte rinovuar plotësisht restorantin, znj. 
Petroviç vendosi të zbulojë se si mund të përmirësonte gjendjen 
e ngrohjes dhe të ftohjes dhe furnizimin e restorantit të saj me ujë 
të ngrohtë. Kur ajo zbuloi se sa do të ishte në gjendje të kursente 
në afat të gjatë duke investuar në teknologji të re, ajo vendosi të 
instalonte:

•	 një pompë termike efiçente
•	 kolektorët diellor, të cilët shfrytëzojnë energjinë diellore për 

të gjeneruar ujë të ngrohtë

KURSIMET E ENERGJISË 

Konsumi i mëparshëm 54,000 kWh/vit
Totali i kursimeve të energjisë 21,600 kWh/vit
Totali i kursimeve të energjisë 40 %

Falë pompës së re termike efiçente dhe kolektorëve diellor, znj.
Petroviç arriti të ulte ndjeshëm konsumin e saj të energjisë, uljen e 
shpenzimeve të saj për ngrohje për 40%, që do të thotë kursim prej 
rreth 1.500 € çdo vit.

Por kjo nuk është e tëra: me zbatimin e këtyre masave znj. Petroviç 
ka përmirësuar edhe paraqitjen e restorantit dhe, çka është më e 
rëndësishmja, ka rritur komoditetin për mysafirët e saj, të cilët tani 
mund të jenë të sigurt se restoranti i znj. Petroviç është vendi i 
duhur për ngjarjet e rëndësishme të familjeve të tyre, edhe nëse 
jashtë është temperaturë e ulët. 
Investimet e këtilla janë përshkruar në hollësi në faqet 12 dhe 13.

Shërbime

“Përpos shpenzimeve të kursyera, instalimi i 
pompës termike eficente dhe kolektorëve të 
ri diellor ka bërë që biznesi ynë, gjithashtu të 
jetë një vend pune shumë më i mirë”.

MODERNIZIMI I SISTEMEVE TË 
NGROHJES QENDRORE

Një sistem i vjetër i ngrohjes ka humbje të energjisë në shumë 
pika. Sidomos në një hotel apo bujtinë me shumë dhoma për t’u 
ngrohur, energjia mund të humbase jashtë në shumë vende si 
radiatorë apo dushe. Zëvendësimi i bojlerit është hapi i parë, por në 
qoftë se i tërë sistemi juaj është i vjetër, ju nuk do ta ndjeni rritjen e 
efiçencës. Në këtë rast, ju do të bëni mirë nëse merrni parasysh një 
riparim më të madh, që do të përfshinte zëvendësimin e radiatorëve, 
termostatëve dhe izolimin e tubacioneve. Instalimi i termostatëve 
të kyçur në valvulat e radiatorëve është një mënyrë veçanërisht 
efiçente e mbajtjes së temperaturave të qëndrueshme, dhe në sajë 
të rregullimit automatik të temperaturës, ju do të vëreni se sistemi 
shpenzon shumë më pak energji.

deri në 40 %

REKOMANDIME

•	 Përdorni sisteme të cilat rregullojnë ndaras ngrohjen dhe 
furnizimin me ujë të nxehtë

•	 Merrni parasysh instalimin e sensorëve që fikin ngrohjen kur 
temperatura bie ndjeshëm, p.sh. për shkak të një dritareje të 
hapur

•	 Aty ku mund të arrihen, zëvendësoni dhe izoloni tubacionet 
tuaja të vjetra

PËRPARËSITË

•	 Shpenzime të reduktuara për ngrohje
•	 Ajër më i mirë për shkak të radiatorëve të rinj
•	 Temperatura dhome të qëndrueshme dhe të rehatshme
•	 Rritje e komoditetit për mysafirët tuaj përmes një sistemi 

inteligjent shtëpiak të automatizuar

Valvola termostatike

Termostat dhome

Bojlerë

Pompë qarkulluese

Sistemet e ngrohjes qendrore përbëhen nga komponentë të ndryshëm, si p.sh. bojlerët, kaldajat, 
pompat qarkulluese, valvolat termostatike dhe termostate dhomash. Kur bëni modernizimin e 
sistemit tuaj, është e rëndësishme që të merrni parasysh zëvendësimin e të gjitha komponentëve.

Kursimi i energjisë:

Shërbime

INSTALIMI I SISTEMEVE DIELLORE  
PËR NGROHJE TË UJIT (SDNU) 

Gjëja më e mirë në lidhje me sistemin diellor për ngrohje të ujit 
(SDNU) është se energjia me të cilën furnizohet është pa pagesë! Kjo, 
e kombinuar me disponueshmërinë e lehtë të teknologjisë, e bën  
SDNU një mënyrë kosto-efektive për të gjeneruar ujë të nxehtë. 
SDNU-ja mund të përdoret gjatë tërë vitit, që do të thotë se investimi 
mund të shpaguhet veçanërisht shpejt në qoftë se biznesi juaj e 
ka verën sezonin më të ngarkuar me punë, pasi SDNU-ja mund të 
gjenerojnë pothuajse të tërë energjinë e nevojshme për furnizimin 
me ujë të nxehtë.

deri në 80 %

PËRPARËSITË

•	 Kursen para për energji elektrike, gaz, apo naftë, pasi ul sasinë 
e lëndëve djegëse të nevojshme për të ofruar ujë të ngrohtë

•	 Mund të shfrytëzohet në të gjitha kushtet klimatike
•	 Mund të shfrytëzohet gjatë tërë vitit
•	 Rrit vlerën e pronës

REKOMANDIME

•	 Mundohuni ta instaloni SDNU-në gjatë pranverës, verës ose 
në vjeshtë

•	 Llogaritni madhësinë optimale të SDNU-së bazuar në 
kërkesat tuaja për ujë të ngrohtë

•	 Pyesni kompaninë që kryen instalimin e SDNU-së që t'ju 
rekomandojë llojin më të mirë të kolektorit diellor në rajonin 
tuaj (të sheshtë apo vakum)

•	 Reklamoni në fletushkat tuaja ose në dhomat tuaja faktin se 
ju jeni duke përdorur teknologji të përparuar

H
O

T
E

L

Panelët diellor 

Ngrohësit diellor të 
ujit paraqiten në një 
shumëllojshmëri të 
formave. Ata të gjithë 
përfshijnë një kolektor 
dhe një rezervuar, dhe 
shfrytëzojnë energjinë 
diellore për të ngrohur 
ujin.

Ruajtja 
(akumulatori) 
e ujit të 
nxehtë

Kursimi i energjisë:

Është shume nxehtë jashtë, por mysafirët tuaj ndjehen të rehatshëm me 
pije të ftohta akull në kafe barin tuaj me sistem të ajrit të kondicionuar. 
Sistemet e kondicionimit të ajrit në hotelieri shpesh punojnë deri 
në 12 orë në ditë, dhe në disa raste edhe më gjatë. Me shpenzimet 
shtesë për mbajtjen të freskëta dhomat tuaja, është e lehtë për të 
vërejtur se si një sistem jo efiçent i kondicionimit të ajrit mund shpejt 
të rrisë shpenzimet tuaja. Ekzistojnë lloje të ndryshme të sistemeve të 
kondicionimit te ajrit, si p.sh. sisteme të ndara ajër-ajër, kondicionim 
qendror ose gjysmë-qendror. Për të vendosur në mënyrë të drejtë rreth 
llojit të sistemit të klimatizimit për biznesin tuaj, pyesni furnizuesin tuaj 
për këshillat përkatëse. Zgjedhja juaj do të varet se sa dhoma keni, nëse 
keni nevojë për të klimatizuar disa pjesë të ndërtesës ndaras nga të 
tjerat, dhe nëse fasada juaj lejon vendosje të elementeve shtesë.

deri në 50 %

REKOMANDIME

•	 Izoloni ndërtesën para instalimit të një sistemi të ri të 
kondicionimit të ajrit (klimatizimit), pasi vetvetiu kjo do të 
zvogëlojë nevojën për ftohje dhe për ngrohje

•	 Pyesni furnizuesin tuaj të sistemeve të kondicionimit të ajrit 
që t'ju rekomandojë llojin, madhësinë dhe vendin më të mirë. 

•	 Kërkoni sisteme kondicionimi të ajrit të ndara (dhome) të 
automatizuara, të cilat lejojnë që sistemi të fiket/ndizet në 
hapësirat që nuk përdoret

•	 Shmangni njësitë e lëvizshme dhe të mëvetësishme të 
kondicionimit të ajrit, që zakonisht kërkojnë dritare të hapura 
për të shmangur kondensimin

PËRPARËSITË

•	 Kursen deri në 50% të konsumit tuaj të energjisë elektrike për 
ftohje

•	 Njësitë e ndara (split units) janë mjaft të lehta për instalim dhe 
teknologjitë e avancuara (pompa nxehtësie me inverter) janë 
teknologji që bëjnë të mundur të jenë me efiçencë shumë të 
lartë 

•	 Komoditet i përmirësuar ndjeshëm përmes filtrimit të ajrit 
dhe rregullimit të temperaturës sipas nivelit të komfortit të 
kërkuar

ZËVENDËSIMI I SISTEMIT TË VJETËR 
TË KONDICIONIMIT DHE AJRIMIT

Njësi të brendshme

Njësi të jashtme

Gjatë verës, ky 
kondicionimim i ajrit 
me njësi-të-ndara 
(njësi të ndara të AC) 
është shumë efiçent 
dhe i gjithanshëm kur 
përdoret në një ose disa 
dhoma për të bërë të 
mundur sigurimin e ajrit 
të ftohtë. Gjatë vjeshtës 
dhe dimrit, ai mund 
edhe të ngrohë lehtë 
dhomën tuaj.

Kursimi i energjisë:



Prodhimi Industrial 

Nëse modeli i biznesit tuaj është i bazuar në prodhim industrial, p.sh.
•	 Përpunim të ushqimit
•	 Produkte të drurit
•	 Tekstile
•	 Produkte të plastikës
•	 Pjesë metalike

atëherë ju jeni duke përdorur energjinë në forma të ndryshme. Proceset e 
prodhimit varen mbi të gjitha nga energjia që siguron lëvizjen e sistemeve 
të ndryshme në fabrike/uzinë: makinave tuaja u nevojitet fuqia për t'i vënë 
në lëvizje motorët, ventilatorët apo kompresorët. Kjo ndoshta nuk është 
e vetmja pjesë e operacioneve tuaja që është energji intensive. Shumë 
procese përfshijnë menaxhimin e energjisë termike: aplikimi i ngrohjes apo 
reduktimi i ngrohjes përmes sistemeve të ftohjes. Çfarëdo qoftë prodhimi 
juaj, shpenzimet e energjisë do të përbëjnë një pjesë të konsiderueshme 
të shpenzimeve të përgjithshme të biznesit tuaj, dhe në disa pika përgjatë 
ciklit të prodhimit është i mundur kursimi i energjisë deri në 70%.

Shembuj të investimeve që mund të përmirësojnë efiçencën e energjisë 
në biznesin tuaj përfshijnë:

Zëvendësimi i furrave të vjetra . . . . . . . . . . . . . . . . . . . . . . . . . . . . . . .                                17

Zëvendësimi i bojlerëve të vjetër industrial. . . . . . . . . . . . . . . . . . . .                   18

Zëvendësimi i pompave, motorëve dhe kompresorëve të ajrit . . 19

Investimi në makina të kontrollit numerik me kompjuter (CNC) . . .   21

Në varësi të aktivitetit tuaj ekonomik, këto investime gjithashtu mund 
të ndihmojnë në kursimin e energjisë:

Instalimi i ndriçimit efiçent sa i përket energjisë . . . . . . . . . . . . . . . .               9

Modernizimi i dhomave dhe vitrinave të ftohjes . . . . . . . . . . . . . . .              24

HISTORIA E NJË KLIENTI

Karen Margaryan është president i Armenian Margaryan Business 
Group, i cili përfshin disa marka ushqimore, kryesisht në sektorin e  
industrisë së përpjekjes. Në gjashtë vitet e fundit, spektri i produkteve 
të brumit është rritur nga 15 në 65 lloje të ndryshme. Ndërkohë 
që biznesi lulëzonte, popullariteti i produkteve u përhap përtej 
Armenisë deri tek klientët në Gjeorgjinë fqinje.

Z. Margaryan ishte i etur për të ofruar cilësinë më të mirë të 
mundshme, dhe së fundmi ai vendosi që të investojë në disa pajisje:

•	 furrë të re me një raft të vetëm që është efiçente sa i përket 
energjisë

•	 një makinë për “ardhjen e brumit” që është fjala e fundit e 
teknologjisë

Pas zëvendësimit të furrës së tij 30-vjeçare me këtë furrë të re me një 
raft të vetëm nga Suedia, me efiçencë të lartë energjetike dhe që ka 
një raft të vetëm, z. Margaryan ishte në gjendje të rriste prodhimtarinë 
e tij dhe në të njëjtën kohë të ulë koston për njesi të energjisë. Sistemi 
i kontrollit elektronik i furrës përkujdeset që secila prej dhomave të 

KURSIMET E ENERGJISË 

Konsumi i mëparshëm 157,248 kWh/vit
Totali i energjisë së kursyer 76,153 kWh/vit
Totali i energjisë së kursyer 48 %

pjekjes të mbajë saktësisht temperaturën e duhur dhe e ndërpresë 
procesin e pjekjes në momentin e duhur. Kjo garanton që të gjitha 
produktet të kenë të njëjtën cilësi të lartë dhe shije të këndshme. Si 
bonus, furra e re zë më pak hapësirë dhe është e izoluar mirë, kështu 
që furra është më pak e ngarkuar dhe nuk nxehet së tepërmi. Makina 
për “ardhjen e brumit” që është fjala e fundit e teknologjisë rregullon 
shpejtësinë dhe cilësinë e fermentimit të brumit, kjo pajisje e 
specializuar siguron jo vetëm kursimin e energjisë, por edhe rezultate 
të qëndrueshme.
Në përgjithësi, z. Margaryan është shumë i kënaqur me pajisjet e tij të 
reja, të cilat i mundësojnë atij kursim prej rreth 50% të energjisë për 
njësi, energji të cilën ai konsumonte më parë për pjekje dhe proceset 
fermentuese.
Një investim i këtillë është përshkruar në hollësi në faqen 17.

“Paisjet e reja për pjekje që janë me efiçencë të 
lartë të energjisë më lejojnë që vazhdimisht të 
garantoj cilësi të lartë. Gjithashtu stafi im e çmon 
hapësirën shtesë më të freskët në dhomën ku është 
vendosur furra”.



17

Prodhimi Industrial 

ZËVENDËSIMI I FURRAVE TË VJETRA 

Nëse ju drejtoni një furrë buke ose prodhoni produkte qumështi, 
qeramike, qelqi apo çeliku, pajisjet tuaja të prodhimit pothuajse me 
siguri do të përfshijnë edhe një furrë. Cilësia e furrës është një nga 
faktorët kryesorë përcaktues se sa kohë dhe para shpenzoni për 
prodhim. Nëse furra juaj është e vjetër dhe e izoluar dobët, energjia 
humbet dhe shumë më tepër shkon në ngrohje të lokaleve tuaja se sa 
që shfrytëzohet në procesin tuaj të prodhimit. Kjo është arsyeja përse 
një furrë e re jo vetëm që mund të kursejë deri në 60% të energjisë 
për procesin e prodhimit, por mund edhe të përmirësojë ndjeshëm 
kushtet e punës në ambjentin brendshem. Furrat paraqiten në 
forma dhe madhësi të ndryshme, dhe shfrytëzojnë lëndë djegëse të 
ndryshme.

deri në 60 %

REKOMANDIME

•	 Sigurohuni që madhësia e furrës përputhet me shkallën 
e prodhimtarisë suaj - makineri mbi apo nën kapacitet 
shkaktojnë humbje të energjisë

•	 Mos i hapni dyert pa qënë e nevojshme. Sigurojini stafit 
tuaj udhëzimet e duhura që të shfrytëzohen mirë të gjitha 
mundësitë e furrës suaj të re, p.sh. njohjen në detaje të 
paneleve të kontrollit elektronik

PËRPARËSITË

•	 Kursen para në faturat e energjisë
•	 Kushte të punës shumë të përmirësuara
•	 Shkurton kohën e prodhimit, pasi temperaturat e dëshiruara 

arrihen shumë më shpejt
•	 Produkte të cilësisë më të mirë
•	 Furrat me rikuperim të nxehtësisë kursejnë deri në 30% më 

shumë energji

Si parim drejtues, një furrë mund të konsiderohet si efiçente nëse ajo ka të instaluar sistemin elektronik, 
djegës efiçent që mund të përshtatet në funksion të ngarkesës dhe materiale termoizluese në dyer dhe 
mure, dhe në qoftë se ajo mund të përdoret në mënyrë konveksionale.

Furra

Kursimi i energjisë:

XXXXXXXXXXXXXXXXXXXX

Energy savings: 

XXXXXXXXXXXXXXXXXXXXXXXXXXXXXXXXXXXXXXXXXXXXXXXXXXX
XXXXXXXXXXXXXXXXXXXXXXXXXXXXXXXXXXXXXXXXXXXXXXXXXXX
XXXXXXXXXXXXXXXXXXXXXXXXXXXXXXXXXXXXXXXXXXXXXXXXXXX
XXXXXXXXXXXXXXXXXXXXXXXXXXXXXXXXXXXXXXXXXXXXXXXXXXX
XXXXXXXXXXXXXXXXXXXXXXXXXXXXXXXXXXXXXXXXXXXXXXXXXXX
XXXXXXXXXXXXXXXXXXXXXXXXXXXXXXXXXXXXXXXXXXXXXXXXXXX
XXXXXXXXXXXXXXXXXXXXXXXXXXXXXXXXXXXXXXXXXXXXXXXXXXX
XXXXXXXXXXXXXXXXXXXXXXXXXXXXXXXX

up to 00 %

Recommendations

•	 xxxxxxxxxxxxxxxxxxxxxx
•	 xxxxxxxxxxxxxxxxxxxxxx
•	 xxxxxxxxxxxxxxxxxxxxxx

Advantages

•	 SXXXXXXXXCXXXXXXXXXXX
•	 xxxxxxxxxxxxxxxxxxxxxx
•	 xxxxxxxxxxxxxxxxxxxxxx
•	 xxxxxxxxxxxxxxxxxxxxxx
 

The condensing combination boiler is by far the simplest form of central heating. It can power the 
radiators and provide hot water without the need for a separate water storage tank.

Domestic hot water 
supply to all outlets

Boiler

Mains cold water 
supply to all outlets

Production &
Manufacturing

ZËVENDËSIMI I BOJLERËVE/KALDAJAVE 
TË VJETËR INDUSTRIAL 

deri në 50 %

PËRPARËSITË

•	 Reduktim i qartë i shpenzimeve të prodhimit
•	 Duke përdorur biomasën e krijuar nga procesi i prodhimit 

zvogëlohet sasia e mbeturinave për hedhje
•	 Procese më të besueshme për shkak të teknologjisë më të mirë
•	 Atmosferë pune më e mirë, pasi është minimizuar nxehtësia e 

tepërt

REKOMANDIME

•	 Sigurohuni që tubacionet janë të izoluar siç duhet dhe mbuloni 
vaskat e procesit, aty ku është e mundur

•	 Nëse proceset tuaja nuk ofrojnë biomasë si lëndë djegëse për 
bojler, provoni ta blini atë nga prodhuesit e tjerë

•	 Mbani një vështrim kritik mbi temperaturat e procesit - 
temperaturat shpesh janë të vendosura më lartë se sa është e 
nevojshme

•	 Kërkoni nga një specialist që të vlerësojë nëse rikuperimi i 
nxehtësisë do të paraqiste një ndryshim kuptimplotë për 
proceset tuaja të prodhimit

Bojlerët me avull veprojnë në temperatura më të larta se bojlerët per ujë të ngrohtë 
dhe për këtë arsye kanë nevojë për më shumë energji. Këtu në veçanti ka kuptim që të 
investohet në zgjidhje që sjellin rritje të efiçencës së energjisë dhe nëse është e mundur 
të shfrytëzohen mbeturinat organike nga biznesi juaj.

Bojlerët me avull

Kursimi i energjisë:

Nëse procesi juaj i prodhimit ka nevojë për energji termike në formën 
e nxehtësise si ujë i ngrohtë apo avull, ju duhet të posedoni të paktën 
një bojler/kaldaje. Bojlerët/Kaldajat konsumojnë shumë energji, 
sidomos nëse ata përdoren për të gjeneruar avull.
Bojlerët/Kaldajat me gaz ose nën produkte nafte si lëndë djegëse janë 
një mënyrë shumë efiçente për të përgatitur ujin e ngrohtë. Njësoj 
si tek sistemet e ngrohjes, ekziston mundësia e zgjedhjes në mes të 
bojlerëve konvencional me efiçencë të lartë dhe bojlerëve/kaldajave 
me kondensim, të cilët ju ofrojnë një rendiment deri në 98%.
Në qoftë se biznesi juaj gjeneron mbetje organike si nënprodukt, 
siç janë druri, lëvozhga/bërthama, kashtë ose mbetje nga prodhimi 
i qumështit, ato mund të përdoren në bojlerët e biomasës për të 
prodhuar ujë të ngrohtë ose avull në njërën nga dy mënyrat: qoftë 
përmes djegies së drejtpërdrejtë në bojlerë të biomasës ose përmes 
teknologjisë së gazifikimit (prodhimit të bio gazit dhe më pas djegies 
së tij). Kjo jo vetëm që do të zvogëlojë shpenzimet tuaja, por gjithashtu 
do t'ju bëjë më pak të ndjeshëm ndaj rritjes së çmimeve të energjisë.

Prodhimi Industrial 

Production &
Manufacturing

ZËVENDËSIMI I POMPAVE, MOTORËVE 
DHE KOMPRESORËVE TË AJRIT 

Motorët, pompat dhe kompresorët përdoren në të gjitha bizneset 
ku është e nevojshme energjia në formën e caktuar për të realizuar 
proceset lëvizëse. Këto pajisje paraqiten në forma dhe madhësi të 
ndryshme, por shpesh janë të padukshme nga jashtë, pasi ato janë pjesë 
integrale e makinerisë të cilën e përdorni. Motorët elektrikë kanë gjetur 
zbatime të ndryshme si ventilatorë dhe fryrës industrial, pompa, vegla 
mekanike, pajisje shtëpiake, pajisje pune profesionale dhe rrotullues të 
disqeve të ndryshëm. Kjo shpjegon pse ata përbëjnë 65% të konsumit 
të përgjithshëm të energjisë që konsumohet në sektorin industrial. 
Kompresorët transformojnë fuqinë e motorit në lëvizje duke ngjeshur 
një gaz, p.sh. ajrin. Kur motorët, pompat dhe kompresorët vjetërohen, ata 
kanë tendencë që të jenë më pak të besueshëm në drejtim të realizimit 
te proceseve teknollogjike. Dështimi i një motori të vjetër shpesh është 
shkaku i ndërprerjeve në ciklin e prodhimit, dhe riparimet mund të jenë 
të kushtueshme. Zëvendësimi kompresorëve dhe motorëve të vjetër jo 
vetëm që do të bëjë linjën tuaj të prodhimit më të besueshme, por edhe 
ju ndihmon që t'i ulni shpenzimet tuaja operative, pasi që pajisjeve të 
reja ju nevojiten më pak riparime dhe konsumojnë më pak energji.

deri në 60 %

PËRPARËSITË

•	 Reduktim i kostos për shkak të konsumit më të ulët të 
energjisë (energjisë elektrike apo lendeve djegese)

•	 Më të besueshëm
•	 Shpenzime të ulta mirëmbajtje
•	 Emetime të reduktuara të pluhurit, tymit ose nxehtësisë 

mundësojnë kushte të përmirësuara të punës

REKOMANDIME

•	 Kontrolloni efiçencën e motorëve, pompave dhe kompresorëve 
- konsultohuni me ndonjë specialist të energjetikës

•	 Përshtateni fuqinë e motorit, pompës ose kompresorit, 
punës që dëshironi ta kryeni

•	 Konsideroni zëvendësimin e tërë linjës së prodhimit për të 
shfrytëzuar më së miri efiçencën e motorit

•	 Në qoftë se përdorni shumë motorë, pompa ose kompresorë, 
kërkoni këshilla nga një konsulent i energjisë

Kompresor ajri

Motorët elektrik dhe motorët termik

Ka shumë zera të kostos së energjisë përgjatë 
linjës së prodhimit. Për ta bërë efiçencën e 
energjisë një faktor suksesi ju duhet të merrni 
parasysh të gjithë konsumatorët të energjisë 
të përfshirë në procesin teknologjik.

Pompa

Kursimi i energjisë:

HISTORIA E NJË KLIENTI

Dragoslav Siljak është një prodhues shumë i suksesshëm i mobiljeve 
nga Bosnja. Përpos që prodhon mobile sipas porosisë, kompania e 
z. Siljak - Masterwood DOO Kozarac-Prijedor, është e specializuar 
edhe në prodhimin e kornizave të shtretërve të drurit dhe orendive 
të tjera për dhoma gjumi.

Kohë më parë, z. Siljak instaloi një linjë prodhimi me qëllim që 
të prodhojë korniza shtrati në seri. Megjithatë, procesi nuk ishte 
plotësisht automatik - kishte disa punë që duheshin kryer me dorë 
në mes të fazave të ndryshme, siç ishin shpimet dhe bluarja - dhe me 
kalimin e kohës linja prodhuese mbeti prapa standardeve aktuale. Z. 
Siljak dhe stafit të tij ndonjëherë i ndodhte që akordimi i makinave 
mes dy operacioneve të merrte më shumë kohë se sa vetë prodhimi 
aktual i elementeve. Ky proces jo vetëm që shpenzonte shumë 
kohë, por ishte edhe i shtrenjtë: linja e prodhimit përbënte jo më 
pak se 56% të konsumit të përgjithshëm të energjisë së kompanisë. 
Këta faktorë bindën z.Siljak se ishte koha për të investuar në:

•	 një makinë CNC të re

Ai tani është duke kursyer energjinë në tri mënyra: së pari, duke 
shkurtuar kohën e prodhimit të çdo elementi; së dyti, duke e 
shkurtuar kohën e punës boshe të makinës; dhe së treti, duke 
përdorur një makinë që kërkon më pak energji elektrike sesa linja 
e tij e vjetër e prodhimit. Efekti i kombinuar rezulton se z. Siljak tani 
kursen 67% të energjisë që i nevojitej më parë për njesi prodhimi.

Përveç kursimit prej afërsisht 3,500 € në vit dhe uljes së humbjeve 
në materiale, investim i ri ka pasur një ndikim pozitiv në biznes në 
një aspekt tjetër: në sajë të teknologjisë së përparuar, z. Siljak është 
tani në gjendje që të ofrojë cilësi më të besueshme, madje edhe 
në kohën e kërkesave të rritura. Ai dhe stafi i tij tani kanë kohë për 
zhvillimin e biznesit.
Një investim i këtillë është përshkruar në hollësi në faqen 21.

KURSIMET E ENERGJISË 

Konsumi i mëparshëm për prodhimin ishte 67,500 kWh/vit
Totali i energjisë së kursyer 45,130 kWh/vit
Totali i energjisë së kursyer 67 %

“Me makinën tonë të re CNC, ne tani mund të 
prodhojmë mobilje me cilësi edhe më të mirë në 
një kohë edhe më të shkurtër. Dhe konsumi ynë 
i energjisë elektrike tani përbën vetëm një të 
tretën e asaj që ishte më parë”.

INVESTIMI NË MAKINA TË KONTROLLIT 
NUMERIK ME KOMPJUTER (CNC)

Disa lloje të bizneseve specializohen në prodhimin e sasive të mëdha 
të pjesëve ose të produkteve të ngjashme, siç është prerja e pjesëve të 
drurit për mobilje apo formëzimi i pjesëve metalike për industrinë e 
automobilave. Nëse keni nevojë që të prodhoni pjesë në sasi të mëdha, 
dhe produktet tuaja duhet të jenë saktësisht dhe plotësisht identike, 
atëherë makinat CNC mund t'ju ofrojnë përparësi të shumta. Këto 
makina kryejnë hapa të paracaktuar, të kontrolluar nga kompjuteri, 
duke filluar nga prerjet shumë të thjeshta deri tek operacionet tejet 
komplekse që përfshijnë shumë hapa të veçantë.
Konsumi i përgjithshëm i energjisë mund të mos ulet nëse e 
zëvendësoni një makineri manuale me një tjetër makinë CNC. Por 
këto makina mund të ofrojnë produktivitet 3 deri në 7 herë më të 
lartë, pasi ato mund të punojnë edhe 24 orë në ditë, gjatë tërë vitit. 
Kjo është veçanërisht e dobishme në qoftë se keni ndërmend të rrisni 
prodhimtarinë tuaj, dhe njëkohësisht ju ndihmon që shpenzimet 
tuaja të investimeve të vetëshlyhen relativisht shpejt.

deri në 70%  
për njësi të prodhuar

REKOMANDIME

•	 Sa më komplekse që është një makinë CNC, aq më e shtrenjtë 
mund të jetë, prandaj sigurohuni që të zgjidhni një të tillë e 
cila i plotëson kërkesat tuaja

•	 Megjithëse nuk kërkohet një personel shumë i kualifikuar, 
përkujdesuni që stafi juaj të trajnohet rreth përdorimit

•	 Hulumtoni rreth mundësive për të modernizuar makinën tuaj 
CNC

•	 Reklamoni faktin se ju jeni duke përdorur makina CNC, sepse 
do të konsiderohet si shenjë e cilësisë

PËRPARËSITË

•	 Kosto më të ulëta të energjisë për njësi
•	 Cilësi më e mirë dhe më e besueshme e produktit
•	 Prodhim i rritur dhe amortizim relativisht i shpejtë
•	 Përdorim më i sigurt, p.sh. gjatë operacioneve të prerjes

Makineria CNC ju ofron fjalën e fundit të teknologjisë sa i përket efiçencës së energjisë dhe saktësisë. 
Makina CNC do të prodhojë komponente saktësisht identike

Makina CNC (e kontrollit numerik me kompjuter)

Kursimi i energjisë:

Nëse keni
• një dyqan të shitjes me pakicë
• një dyqan të shitjes me shumicë
• një supermarket

atëherë ju nevojitet energjia në forma të ndryshme: për t'u siguruar 
që ushqimi qëndron i ftohtë dhe është i freskët; të keni ndriçim të 
mjaftueshëm dhe tërheqës; të transportoni mallrat tuaja nga magazina 
në dyqan ose dërgimin e tyre tek klientët tuaj; për të mbajtur hapësirat 
tuaja të biznesit të freskëta në mot të nxehtë dhe të ngrohta gjatë 
dimrit.

Nëse shisni mall që ka nevojë të ruhet në frigorifer - mish të freskët dhe 
peshk, fruta, perime dhe produkte të ngrira thellë - energjia elektrike 
e nevojshme për të furnizuar dhomat dhe vitrinat ftohëse mund të 
përbëjë një pjesë të konsiderueshme të shpenzimeve tuaja operative. 
Ndriçimi i mirë për të shfaqur produktet në një mënyrë tërheqëse 
është një faktor tjetër i shpenzimeve të larta. Kjo veçanërisht vlen për 
supermarketet e mëdha, ku hapësira të mëdha duhet të ndriçohen. 
Nëse keni një supermarket me shumë pajisje për ftohje dhe ndriçim, 
ndoshta është mirë që ta kontaktoni një konsulent të energjisë në 
lidhje me mundësinë e instalimit të një sistemi të menaxhimit të 
energjisë (shih faqen 33).

Ja ku janë disa investime të cilat do të mund të ndikonin pozitivisht në 
shpenzimet tuaja operative:

Modernizimi i dhomave dhe vitrinave të ftohjes . . . . . . . . . . . . . .              24

Zëvendësimi i automjeteve të vjetra të shpërndarjes së produkteve. .  25

Nëse jeni duke menduar që të rinovoni depon ose supermarketin tuaj, 
ju mund të merrni parasysh gjithashtu edhe:

Instalimin e ndriçimit efiçent sa i përket energjisë . . . . . . . . . . . . .             9

Zëvendësimin e sistemeve të ajrimit . . . . . . . . . . . . . . . . . . . . . . . . .                         14

SUPERMARKET

DYQAN 

Sektori i Tregëtisë

Sektori i Tregëtisë

HISTORIA E NJË KLIENTI

Andrea dhe Zhaneta Thimi jetojnë në një fshat të vogël të Shqipërisë 
dhe kanë kultivuar fruta dhe perime që nga viti 2003. Nga shumë 
drurë mollësh në 2,5 hektarë të tokës së tyre, ata janë në gjendje që të 
vjelin rreth 80-100 ton mollë çdo vit, dhe gjatë periudhës mes marsit 
dhe tetorit ata gjithashtu kultivojnë një shumëllojshmëri perimesh.

Si shitës me përvojë të frutave dhe perimeve në tregjet lokale, ata 
kanë shumë njohuri në lidhje me çmimet dhe sezonin e shitjes. 
Në mënyrë që të jenë në gjendje të shesin prodhimet e tyre edhe 
jashtë sezonit, ata vendosën që të investojnë në pajisjet e reja të 
magazinimit/ruajtjes, duke zëvendësuar dhomat e tyre të vjetra, të 
vogla dhe joefiçente frigoriferike, me:

•	 dy dhoma të reja frigoriferike që janë efiçente sa i përket 
energjisë

Të dy dhomat e reja të ftohjes ju mundësojnë atyre që të ruajnë 
më shumë fruta dhe perime gjatë sezonit të vjeljes/mbledhjes, kur 
çmimi i tyre është i ulët dhe t'i shesin ato gjatë periudhave jashtë-
sezonit, sidomos në dimër, kur çmimi i tyre i shitjes rritet. Përveç kësaj, 

KURSIMET E ENERGJISË 

Konsumi i mëparshëm 29,897 kWh/vit
Totali i energjisë së kursyer 16,134 kWh/vit
Totali i energjisë së kursyer 54 %

teknologjia e re u lejon atyre që të ruajnë produktet e tyre më gjatë 
- të paktën për katër muaj.

Falë kapacitetit të rritur (125 ton secila dhomë frigoriferike) dhe 
efiçencës të dhomave ftohëse, z. dhe znj. Thimi tani gjithashtu janë 
në gjendje për të ruajtur produktet e fermerëve të tjerë dhe në këtë 
mënyrë të krijojnë të ardhura shtesë.

Ata janë shumë të kënaqur me investimin e tyre, pasi i ka lejuar që 
të kursejnë më shumë se 1,000 € në vit dhe ka zgjeruar mundësitë 
e tyre për të bërë biznes. Pasi ata rradhiten në mesin e bujqve të 
pakët të cilët posedojnë një teknologji të tillë efikase, ata tani kanë 
një pozitë shumë më konkurruese në tregun lokal.
Një investim i këtillë është përshkruar në hollësi në faqen 24.

“ Pajisja e re për ftohje jo vetëm që ka 
përgjysmuar faturat tona të energjisë elektrike, 
por ajo gjithashtu nënkupton që ne mund të 
ofrojmë më shumë fruta dhe perime me çmime 
jashtë-sezonit, gjë e cila është shumë e mirë për 
nivelin/marzhin tonë të fitimit”.

MODERNIZIMI I DHOMAVE DHE 
VITRINAVE TË FTOHJES 

Nëse shisni mallra të freskëta apo të ngrira thellë, ju duhet t'i ruani 
ato në hapësira të mbyllura të ftohjes për të parandaluar rreziqet 
shëndetësore dhe për tu siguruar që ato i përmbushin standardet e 
nevojshme të cilësisë.
Kjo do të thotë se pajisjet tuaja të ftohjes duhet të punojnë 24 orë 
në ditë, 365 ditë në vit, gjë që i bën ato shumë energji intensive. 
Në hapësirat për ruajtje të ftohtë, niveli i efiçencës së energjisë 
mund të përmirësohet përmes izolimit dhe përmes shfrytëzimit të 
kompresorëve efiçent në agregatët tuaj të ftohjes. Por në dyqanin 
tuaj, sasi të mëdha të energjisë shpenzohen nga vitrinat e hapura. Ju 
mund të kurseni shumë energji duke instaluar vitrina të mbyllura me 
dyer qelqi, me kontroll elektronik automatik dhe kontroll të ngrirjes. 
Pajisjet moderne të ftohjes gjithashtu kanë përparësi për ambientin 
në dyqanet tuaja: eliminojnë ndryshimet e mëdha të temperaturës, 
dhe në masë të madhe zvogëlojnë nivelin e zhurmës të shkaktuar nga 
zhurmat e frigoriferëve.

deri në 60 %

REKOMANDIME

•	 Vendosni vitrina të mbyllura të ftohjes kudo që është e mundur
•	 Përshtateni madhësinë e dhomave dhe vitrinave të ftohjes 

duke perdorur ato më të voglat të mundshme
•	 Përdorni pajisje ftohëse me kontroll automatik
•	 Kini parasysh blerjen e pajisjeve ftohëse me norma shumë të 

larta të efiçencës së energjisë

PËRPARËSITË

•	 Kurseni në faturat e energjisë elektrike
•	 Cilësi e lartë e ushqimit përgjatë tërë zinxhirit të ftohjes
•	 Prezantim tërheqës i mallrave

Për të nxjerrë performancën maksimale nga dhomat dhe vitrinat e ftohjes, sigurohuni që 
izolimi, mbyllja hermetike dhe njësia për ftohje përputhen mirë me njëra tjetrën. Sistemet e 
mbyllura të ftohjes gjithmonë do të jenë më efiçente se sa ato të hapura.

Dhoma e ftohjes

Vitrinat ftohëse

Kursimi i energjisë:

Sektori i Tregëtisë

ZËVENDËSIMI I AUTOMJETEVE TË 
VJETRA TË SHPËRNDARJES

A dërgoni mallrat drejtpërdrejtë tek klientët tuaj? Apo transportoni 
mallradrejt magazinave në distanca të gjata? Atëherë ju sigurisht drejtoni 
një flotë automjetesh, të cilat janë duke u bërë gjithnjë e më të shtrenjta 
për shkak të çmimeve në rritje të naftës dhe benzinës. Nëse jeni duke 
menduar rreth mënyrave për të ulur konsumin tuaj të karburanteve, 
ia vlen të merrni parasysh alternativën e blerjes së automjeteve që 
plotësojnë standardet më të fundit mbi motorët, dhe që sa është e 
mundur janë të vogla dhe të lehta, njëkohësisht duke i shërbyer qëllimit 
për të cilin ju dëshironi t'i përdorni. Automjetet që punojnë me gaz të 
kompresuar natyror (CNG) gjithashtu mund të jenë një opsion shumë 
tërheqës CNG/LNG-ja jo vetëm që është dukshëm më i lirë, ai është 
gjithashtu shumë më i pastër. Kjo është një përparësi e veçantë në zonat 
e ngarkim-shkarkimit, ku automjetet vijnë dhe shkojnë gjatë tërë kohës, 
zakonisht duke e lënë prapa tym të pakëndshëm. 
Karburanti gjithashtu shpesh shpenzohet në furgona që transportojnë 
mallra të ngrira ose produkte të cilat kërkojnë një zinxhir të mbyllur të 
ftohjes. Kjo është arsyeja pse ndoshta është mirë që të modernizoni 
pjesën për ftohje me një të tillë që ka izolim të duhur, dyer hermetike 
dhe me kontroll të automatizuar.

deri në 35 %

PËRPARËSITË

•	 Ulni shpenzimet për karburante
•	 Teknologji e pastër dhe mike për mjedisin
•	 Më shumë komoditet për punonjësit tuaj
•	 Ftohje e besueshme gjatë transportit

REKOMANDIME

•	 Përmirësoni rruget e transportit
•	 Përkujdesuni për mirëmbajtje të rregullt të automjeteve
•	 Merrni parasysh që t'i trajnoni shoferët tuaj që të drejtojnë 

automjetet në një mënyrë sa më ekonomike

Automjetet për shpërndarje mallrash

Ju ose mund të blini një automjet të ri i cili djeg CNG/LNG ose mund të 
modernizoni flotën tuaj të tanishme duke shtuar serbatorë të LNG/CNG-së. 
Kjo është një teknologji e zhvilluar dhe e sigurt.

Kursimi i energjisë:



A jeni të angazhuar në kultivim të:
•	 drithërave, perimeve apo frutave, ose
•	 në blegtori?

Atëherë puna juaj shpesh është me kërkesa të mëdha fizike, por ndoshta 
ju përdorni teknologji të ndryshme për të lehtësuar dhe shpejtuar 
proceset. Përgatitja e arës, mbledhja e të korrave, mirëmbajtja e 
plantacionit - të gjitha këto detyra mund të mekanizohen, por konsumi 
i karburantit mund të jetë i lartë. Dhe nevojitet shumë energji për 
të mbajtur serrën të ajrosur mirë dhe me temperaturën e duhur për 
perimet tuaja.

Ju nuk keni shumë ndikim mbi motin, klimën apo tokën të cilën e 
keni në dispozicion, por ju mund të zgjedhni se sa energji shpenzoni 
për të shfrytëzuar sa më mirë që mundeni këto kushte. Ndoshta 
do të ishte mirë sikur të investonit në makineri më efiçente , ose në 
izolim termik, apo në kalimin tek burimet e ripërtërishme të energjisë. 
Marrja parasysh e këtyre opsioneve është një hap i parë i mirë drejt 
menaxhimit të shpenzimeve tuaja të prodhimit.

Këto investime zakonisht mund të përmirësojnë efikasitetin e 
shfrytëzimit të energjisë së biznesit tuaj bujqësor:

Zëvendësimi i traktorëve të vjetër. . . . . . . . . . . . . . . . . . . . . . . . . . . .                            28

Zëvendësimi kombajnave korrëse dhe pajisjeve bujqësore. . . .    29

Modernizimi i serrave me ngrohje. . . . . . . . . . . . . . . . . . . . . . . . . . . .                            30

Përmirësimi i efiçencës së ujitjes . . . . . . . . . . . . . . . . . . . . . . . . . . . . .                             31

Investime të tjera të cilat mund të jenë të dobishme:

Përmirësimi i izolimit të ndërtesës. . . . . . . . . . . . . . . . . . . . . . . . . . . . .                             6

Zëvendësimi i bojlerëve të vjetër. . . . . . . . . . . . . . . . . . . . . . . . . . . . . .                              8

Instalimi i sistemeve diellore për ngrohje të ujit (SDNU) . . . . . . .       13

Bujqësia

Bujqësia

Bujqësia

HISTORIA E NJË KLIENTI

Emanuil Haisinskiy themeloi përfaqësinë e tij për shitjen e pajisjeve 
bujqësore në vitin 1992. Pajisjet e rënda bujqësore janë mjaft të 
shtrenjta në Ukrainë, kështu që ai vendosi të përqendrohet në 
qiradhënien (lizingun) e makinerisë e cila nuk është e nevojshme 
gjatë tërë vitit, siç janë p.sh. autokombajnat për korrje. Shumë bujq 
nga fshatrat përreth tani shfrytëzojnë shërbimet e tij.

Autokombajnat që z. Haisinskiy i jepte me qira ishin mjaft të vjetëra, 
dhe ai filloi të vërejë se marzhi e tij i fitimit nga biznesi i qiradhënies 
ishte duke u tkurrur për shkak të rritjes së konsumit të karburantit 
nga ana e tyre, për të mos përmendur edhe çmimin në rritje të naftës.  
z. Haisinskiy gjithashtu vërejti që autokombajnat e reja për korrje 
do t'ju mundësonin klientëve të tij jo vetëm të korrnin grurin por 
gjithashtu edhe të lidhin kashtën, duke i lënë kështu arat shumë 
të pastra. Shumica e bujqve çmonin këtë shërbim shtesë: që të 
mos trajtojnë kashtën ndaras, gjë që atyre u kursente kohën dhe 
shpenzimet.

Për të qenë në gjendje që të ofrojë këtë shërbim, z. Haisinskiy 
zëvendësoi njërin nga korrësit e tij dhe bleu:

KURSIMET E ENERGJISË 

Konsumi i mëparshëm 184,662 kWh/vit
Totali i energjisë së kursyer 59,630 kWh/vit
Totali i energjisë së kursyer 32 %

•	 një autokombajnë korrëse që ishte e teknologjisë më të re

Menjëherë pas sezonit të parë ai mund të pohonte se qarkullimi i tij 
ishte rritur, pasi korrësi i ri me mundësitë e veta të reja e kishte rritur 
kërkesën për shërbimet e tij.

Shënim: Zëvendësimi i një korrësi, traktori ose ndonjë makinerie 
tjetër bujqësore është gjithashtu tërheqës për bujqit të cilët 
drejtojnë bizneset e tyre bujqësore. Pajisjet e tilla të reja jo vetëm që 
ulin në mënyrë të konsiderueshme shpenzimet operative por edhe 
rrisin rehatinë gjatë orareve të gjata të punës.
Një investim i këtillë është përshkruar në hollësi në faqen 29.

“ Klientët e mi janë shumë të impresionuar me 
efiçencën e autokombajnës së re. Ajo kursen 
shumë kohë pasi kryen korrjen dhe lidhjen e 
kashtës në një operacion të vetëm”.

ZËVENDËSIMI I TRAKTORËVE TË VJETËR

Përgatitja e tokës së punueshme do të ishte e paimagjinueshme pa 
traktorin tuaj të fuqishëm dhe të gjithanshëm. Por nëse traktori juaj i 
vjetër është i vështirë për drejtim, është i paqëndrueshëm, i nxehtë dhe 
i zhurmshëm, këto zakonisht janë shenja se ai është duke konsumuar 
më tepër naftë se sa është e nevojshme për të kryer punën e tij. Një 
traktor i ri jo vetëm që ofron më tepër komoditet dhe konsum më të 
ulët të karburantit - por ai gjithashtu posedon një shumëllojshmëri 
të teknologjive të reja që ju mundësojnë ta përdorni atë për shumë 
më tepër procese të punës se sa më parë. Mendoni se sa kohë dhe 
karburant mund të kursenit në qoftë se do të ishit në gjendje të kryeni 
shumicën e operacioneve të përgatitjes së tokës përnjëherë, ose nëse 
një motor më i fuqishëm do t'ju mundësonte që të tërhiqni një plug 
më të gjerë për të punuar më tepër tokë me rast të çdo kalimi me 
traktor.

deri në 35 %

REKOMANDIME

•	 Sigurohuni që keni presionin e duhur në goma - kjo ka një 
ndikim të ndjeshëm në konsumin e diezelit

•	 Pastroni radiatorin dhe filtrin e ajrit rregullisht
•	 Fuqia e traktorit tuaj të ri duhet të përputhet me pajisjet të 

cilat do t'i përdorni me të
•	 Sigurohuni që madhësia dhe pesha e traktorit janë të 

përshtatshme për llojin e tokës dhe tërësinë e funksioneve 
për përgatitjen e tokës

PËRPARËSITË

•	 Fatura më të ulta të naftës për shkak të motorëve efiçentë
•	 Siguri dhe rehati më e madhe për ju dhe stafin tuaj
•	 Gomat e mëdha apo gomat e dyfishta lënë gjurmë të mëdha, 

duke ulur kështu ngjeshjen e tokës dhe përmirësuar fuqinë 
tërheqëse

•	 Parandaloni ngjeshjen e tokës duke përdorur traktorët 
me saktësi të lartë që lejojnë përdorimin e pajisjeve me 
ndarje automatike ndërmjet-rreshtave dhe me përpunimin 
shumëfazor të tokës

Për të gjitha llojet e automjeteve tërheqëse - me dy ose katër rrota - janë në dispozicion alternativa që 
janë shumë moderne dhe shumë më efiçente në drejtim të konsumit të energjisë.

Traktor me dy rrota

Traktor me katër rrota

Kursimi i energjisë:

Bujqësia

ZËVENDËSIMI I AUTOKOMBAJNAVE 
KORRËSE DHE PAJISJEVE BUJQËSORE

Makineria bujqësore është bërë pjesë e domosdoshme e bujqësisë 
moderne. Suksesi i biznesit tuaj kryesisht përcaktohet nga fakti se sa 
efiçente janë pajisjet tuaja. Pajisjet moderne bujqësore ju lejojnë që 
të kryeni njëkohësisht shumë procese gjatë përgatitjes së arës si dhe 
gjatë korrjeve. Autokombajnat e sotme kanë jo vetëm motorrë më të 
fuqishëm, por gjithashtu ofrojnë një spektër më të gjerë të funksioneve 
të automatizuara që i bëjnë ata më të lehta për t'u kontrolluar dhe 
përshtatur madhësive të ndryshme të terrenit dhe të lashtave.
Gjatë përgatitjes së arës, shumica e bujqve mund të ulin në masë të 
konsiderueshme konsumin e tyre të diezelit duke shfrytëzuar pajisjet 
shumëfazore dhe makinerinë e mbjelljes së drejtpërdrejtë, të cilat do 
të zvogëlojnë ndjeshëm numrin e kilometrave të bëra.

deri në 35 %

PËRPARËSITË

•	 Fatura më të ulta nafte
•	 Siguri dhe rehati më e madhe për ju dhe stafin tuaj
•	 Kurseni kohën duke kombinuar operacione të ndryshme
•	 Pajisjet për mbjellje të drejtpërdrejtë ndihmojnë për të 

përmirësuar cilësinë e tokës dhe reduktojnë shpenzimet e 
naftës

REKOMANDIME

•	 Merrni parasysh thellësi më të vogla gjatë lërimit, pasi mund 
të kursejë deri në tetë litra naftë për hektar

•	 Kërkoni këshilla në lidhje me metodat e reja të përgatitjes 
së tokës, të cilat mund të kursejnë energji duke reduktuar 
numrin e hapave të përfshirë

•	 Rregullisht kryeni mirëmbajtjen me qëllim të zgjatjes së jetës 
së pajisjeve tuaja

•	 Sigurohuni që stafi juaj di se si të përdorë në mënyrë të drejtë 
makinerinë e re bujqësore

Duke përdorur pajisjet shumëfazore, ju njëkohësisht mund të lëroni, hidhni plehun, përgatitni shtretërit 
për fara, hidhni farën, duke i kursyer kështu vetes kohë dhe para.

Pajisja shumëfazore

Autokombajnat korrëse

Kursimi i energjisë:

MODERNIZIMI I SERRAVE ME NGROHJE

Kultivimi i perimeve në shkurt ose në fillim të marsit kërkon shumë 
kujdes në serrat me ngrohje. Ky është një biznes me kosto intensive 
dhe me shumë energji të shpenzuar. Një valë e rëndë acari që zgjat 
për më shumë se disa ditë mund të ushtrojë presion të fuqishëm mbi 
planifikimet tuaja financiare, pasi shpenzimet për ngrohje mund të 
rriten shumë . Por me përmirësimin e sipërfaqes së jashtme të serrave 
tuaja, ju mund të kurseni energji në një shkallë të konsiderueshme. 
Duke e përmirësuar mbështjellësen e serrës, thjesht nga një shtresë e 
vetme në atë dy shtresa, tashmë do të mund të kurseni deri në 50%. 
Dhe ju mund të zvogëloni shpenzimet tuaja të ngrohjes edhe më tej 
duke investuar në bojlerë më efiçent apo edhe në burime alternative 
të energjisë. Me izolim të duhur dhe bojlerë të efiçencës të lartë të 
kontrolluar nga kompjuteri, ju me siguri do të jeni në gjendje që të 
përmirësoni perspektivën tuaj afatgjatë.

deri në 50 %

REKOMANDIME

•	 Filloni duke përmirësuar izolimin tuaj, p.sh. duke përmirësuar 
materialin e mbështjellësit të jashtëm te serrës 

•	 Ndërrojeni burimin tuaj të lëndëve djegëse në biomasë, 
pompa gjeotermike të ngrohjes, etj.

•	 Mësoni më tepër rreth disponueshmërisë së llojeve të reja 
të farave që kanë nevojë për më pak nxehtësi për të mbirë 
dhe zhvilluarNëse keni serra qelqi me hapje lëvizëse ventilimi, 
merreni parasysh automatizimin e ventilimit duke instaluar 
një sistem kontrolli të kompjuterizuar

PËRPARËSITË

•	 Kurseni para nga energjia për ngrohje
•	 Përmirësim i drejtpërdrejtë i raportit tuaj kosto/të ardhura
•	 Izolimi dhe ngrohja efiçente e bëjnë më të lehtë mbajtjen e 

nivelit të duhur të lagështisë
•	 Qëndroni para konkurrentëve tuaj duke krijuar kushte më me 

të qëndrueshme për kultivimin e bimëve

Me bojlerë me biomasë me efiçencë të lartë, p.sh. të furnizuar me peleta, ju mund të ngrohni me 
shumë kosto efektive serrat e çdo madhësie, në çfarëdo distance nga burimi kryesor i furnizimit të 
energjisë elektrike apo lëndëve të tjera djegëse.

Bojlerë me biomasë

Izolim efiçent në aspektin 
e ruajtjes së energjisë

Kursimi i energjisë:

Bujqësia

PËRMIRËSIMI I EFIÇENCËS SË UJITJES 

Kur kultivoni drithëra, perime apo fruta, koha është padyshim një 
faktor kyç - dhe përveç kësaj është e paparashikueshme. Një sezon i 
thatë apo një valë e zgjatur e vapës gjatë verës mund të ketë ndikim 
të madh në të korrat e tuaja dhe si pasojë e kësaj edhe në suksesin e 
biznesit tuaj. Për të furnizuar kulturat tuaja me lagështi të mjaftueshme 
gjatë periudhave të thata, ju nevojitet uji dhe energjia. Sasia e tyre e 
vërtetë që ju nevojitet varet nga metoda e juaj e ujitjes.
Teknologjia e ujitjes ka përparuar shumë, dhe duke investuar në një 
sistem të automatizuar do t'ju kursente shumë kohë dhe ujë. Përveç 
kësaj, ju mund të mendoni rreth operimit të pompës suaj me energji 
fotovoltaike (FV), duke zëvendësuar burimin kryesor nga energjia 
elektrike apo nafta, të cilat ju mund të keni përdorur deri më tani. 
Në zonat e largëta, FV madje do të mundësojë ujitjen për herë. Kjo 
mund t'ju ndihmojë që të rrisni prodhimtarinë tuaj pa pasur nevojë 
që të investoni më tej në naftë të shtrenjtë.

deri në 60 %

PËRPARËSITË

•	 Kurseni para nga energjia elektrike apo nafta
•	 Pakësoni barërat e këqija, pasi zona të caktuara mund të 

ujiten me shumë saktësi
•	 Mund të ndihmojë për të rritur rendimentin e të lashatave
•	 Kursen ujin, pasi sistemet e automatizuara saktësisht kryejnë 

furnizimin e duhur

REKOMANDIME

•	 Gjeni teknologjinë më të përshtatshme për llojin tuaj të 
kulturës, p.sh. ujitje me pika për pemët, vreshtat dhe serrat

•	 Për të përfituar sa më shumë nga sistemet tuaja të 
automatizuara, trajnoni veten dhe stafin tuaj që t'i programoni 
në mënyrë të saktë

•	 Mbani rezervuarët e ujit në hije për të ulur humbjet nga avullimi
•	 Nëse është e mundur, kombinoni sistemin tuaj të ujitjes me 

metodat e grumbullimit të shiut

Panelë diellor fotovoltaik (FV)

Qelizat fotovoltaike (FV) shndërrojnë energjinë diellore në energji elektrike. Energjia FV duhet të 
ruhet në një bateri shtesë për të tejkaluar periudhat e intensitet më të ulët diellor.

Pompë diellore fotovoltaike

Sistemi konservues i ujitjes me pika

Kursimi i energjisë:



Implementimi i drejtë i masave për efiçencën e energjisë
Shumica e masave që kemi paraqitur në këtë broshurë janë të lehta për 
t'u zbatuar. Por gjendja e secilës ndërmarrje dhe kërkesat e tyre janë të 
ndryshme, dhe këto duhet të merren parasysh me kujdes kur vendosim 
rreth llojit dhe madhësisë së pajisjeve që janë efiçente në aspektin e 
energjisë që do të ofronin zgjidhjen më të mirë sa i përket konsumit të 
energjisë por edhe kostos. Kjo është arsyeja pse është e rëndësishme që 
shumica e investimeve të marrin një mendim profesional paraprakisht 
zbatimit të teknologjive të reja.

Si të kërkoni këshilla 
nga ekspertët

H

Të marrim, për shembull, Feim Alliun, bashkëshorten dhe vajzën 
e tij, që janë pronarë të kompanisë shqiptare e cila investoi 
përnjëherë në disa masa për izolimin e ndërtesës dhe gjithashtu 
modernizoi sistemin e tyre të ftohjes (shih faqen 5).
Familja Alliu pranoi disa këshilla të mira nga këshilltari i tyre i 
energjisë, i cili u rekomandoi që ata së pari të investojnë në izolimin 
e zarfit mbështjellës të ndërtesës duke vendosur dritaret e reja me 
qelq të dyfishtë dhe dyert për lokalet e tyre të biznesit. Kjo në rend 
të parë ju mundësoi atyre që të zvogëlojnë nevojën për ftohje, gjë 
që nënkuptonte se pasi të instalohej sistemi i ndarë (split-system) i 
ri që është mjaft i efektshëm, ata do të ishin në gjendje që të kishin 
përfitim të plotë nga ai.
Shembulli i familjes Alliu vlen edhe për bizneset që dëshirojnë të 
investojnë në pajisjet e prodhimit, të transportit dhe në makineri 
bujqësore.

Në mënyrë që të merret vendimi i duhur rreth investimeve, gjithmonë 
është e rëndësishme që saktësisht të përcaktohen kërkesat, skenari i 
saktë sipas të cilit do të përdoren pajisjet, dhe synimet e kompanisë suaj. 
Për secilën nga teknologjitë efiçente në aspektin energjetik të paraqitura 
në këtë broshurë ekzistojnë ekspertë të cilët janë të gatshëm që t'ju 
ofrojnë këshilla praktike.

Implementimi i sistemit për menaxhimin e energjisë
A keni menduar ndonjëherë për të reduktuar në mënyrë sistematike 
konsumin tuaj të energjisë dhe ta monitoroni atë në një afat më të 
gjatë? Ky është qëllimi i sistemit për menaxhim të energjisë. Menaxhimi 
sistematik i energjisë ndihmon për ta bërë më transparent konsumin e 
energjisë nga ana e kompanisë suaj, duke ju mundësuar që të identifikoni 
potencialin për kursim, të zvogëloni shpenzimet tuaja të energjisë dhe 
të bëni kompaninë tuaj më konkurruese. Ai është i përshtatshëm për të 
gjitha llojet e organizatave, të çfarëdo madhësie apo sektori, por është 
veçanërisht i dobishëm në qoftë se veprimtaria juaj përfshinë proceset 
me shfrytëzim intensiv të energjisë. Sistemi i menaxhimit të energjisë 
është një investim afatgjatë që do të bëhet pjesë integrale e strategjisë së 
biznesit të kompanisë suaj.

Ideja themelore prapa një sistemi të menaxhimit të energjisë - si me çdo 
sistem tjetër të menaxhimit - është që vazhdimisht të përmirësohen 
proceset në bazë të një cikli të përsëritur. E kjo përbëhet nga këto faza:

PLANIFIKO: Duke filluar nga 
analiza fillestare dhe vlerësimi 
i hyrjes (input) së energjisë 
dhe konsumit të energjisë, 
vendosen objektivat dhe 
zhvillohen planet e veprimit.

KONTROLLO: A është 
analizuar efektiviteti i 
implementimit.

BËJ: Janë zbatuar planet e 
veprimit, janë planifikuar 
proceset e rëndësishme 
rreth energjisë, janë ndarë 
përgjegjësitë dhe është 
trajnuar stafi.

VEPRO: Bazuar në rezultatet 
e analizës, nëse është e 
nevojshme, ndërmerren masa 
korrigjuese.

Këshilltari për energji zakonisht ndërmerr hapat e mëposhtëm:

njeh mirë objektet dhe aktivitetet tuaja

mbledh të dhënat bazike mbi konsumin tuaj mujor të

energjisë njeh mënyrën se si menaxhohet aktualisht energjia 
në biznesin tuaj

studion pajisjet tuaja kryesore të shërbimit (bojlerët, kompresorët, 
ndriçimin, etj.), për të kërkuar mundësitë për kursimin e energjisë

shqyrton mundësitë tuaja aktuale për kursim të energjisë

vlerëson koston e mundshme të zbatimit, kursimet dhe 
kthimet (shpagimin)

shkruan një raport me gjetjet e tij, ofron rekomandimet dhe 
planin e veprimit

Si të kërkoni këshilla 
nga ekspertët Kërkimi i këshillave nga këshilltari për energji

Ndonjëherë mund të jetë e vështirë për të identifikuar investimet që do 
t'i mundësonin kursimin më efektiv të energjisë kompanisë suaj. Nëse 
dëshironi kursim afatgjatë të energjisë dhe jeni duke planifikuar që të 
bëni investime të mëdha, ose investime të llojeve të ndryshme, për 
të arritur këtë objektiv, ju duhet të kërkoni këshilla nga një këshilltar 
i energjisë. Sigurohuni që eksperti me të cilin këshilloheni posedon 
ekspertizën e duhur. Një këshilltar kompetent i energjisë - ose auditor 
energjetik, siç quhen ata shpesh - do të jetë në gjendje që t'ju ofrojë 
përkrahje të rëndësishme në identifikimin e fushave me potencial për 
kursim të energjisë, si dhe në hartimin dhe zbatimin e masave për të 
ulur konsumin tuaj të energjisë dhe koston e energjisë. Sigurohuni që 
këshilltari juaj i energjisë gjithashtu të bëjë përllogaritjen e fizibilitetit 
ekonomik të masave të propozuara.

